
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ধৰ্ম্মরক্ষী সম্প্রদায় আবার বাণিজ্য ব্যবসায়ের মত ধৰ্ম্মের ব্যবসায় আরম্ভ করিয়া, ধৰ্ম্মের আরও দুর্দশার কারণ হইয়াছেন। ক্রেতা বিক্রেতার মত গুরু শিষ্যেরও আচরণ হইয়া উঠিয়াছে। কপটতার আবরণে ধৰ্ম্ম এরূপ আচ্ছন্ন হইয়াছে যে, যথার্থ ধাৰ্ম্মিক ব্যক্তিকে পরীক্ষা পূর্বক গ্ৰহণ করা সুকঠিন। নানা সম্প্রদায়ে বিভক্ত হওয়ায় ধৰ্ম্ম এরূপ দুর্বল হইয়া পড়িয়াছে যে, দুষ্ট লোককে শাসন করিবার ক্ষমতা তাহার কিছুমাত্র নাই। অর্থবান ও ক্ষমতাবান লোকেরা ধৰ্ম্মকে দালন করিয়া আপনারাই পৃথিবীর প্রভু হইয়া অবিরত স্বাৰ্থ, চরিতার্থ করিতেছে। ইহাদিগের অনাহত প্ৰতাপ ও অন্যায় অবিচারে সহচরী ন্যায়পরতার সহিত ধৰ্ম্ম নির্জন গিরিগহবরে লুক্কায়িত আছেন। ধৰ্ম্মযাজক, ধাৰ্ম্মিক ও ধৰ্ম্মবণিকবেশে লোকে পৃথিবীর এক এক প্রদেশে প্রবেশ পূর্বক পরিশেষে দসু্যুবৃত্তি করিতে আরম্ভ করিয়াছে।” । M
আর একস্থলে কাঙ্গাল হরিনাথ বলিতেছেন,-“রাজার সহিত রাজার ও প্রজার সহিত প্ৰজার কিছুমাত্ৰ সদ্ভাব নাই। রাজার সহিত প্ৰজার পিতা পুত্র সম্বন্ধ কেবল পুরাণে ও লোকমুখে শুনিতে পাওয়া যায়। অধিক কি সহোদর সহোদরের প্রতি স্নেহশূন্য, সন্তান পিতামাতার প্রতি ভক্তিশূন্য, প্ৰভু দাসের প্রতি এবং দাস প্রভুর প্রতি বিশ্বাস শুন্য। পতিভক্তি ও পত্নীমৰ্য্যাদা নাই বলিলেও অত্যুক্তি হয় না ; বাহিরে যাহা কিছু পতিভক্তি ও পত্নী মৰ্য্যাদা দেখিতে পাওয়া যায়, তাহ ইন্দ্ৰিয় চরিতার্থ জন্য স্বাৰ্থপুতি-গন্ধে নিতান্ত দূষিত। কি পতিপত্নী, কি সহােদর সহােদরা, কি বন্ধু বান্ধব, কোথায়ও প্রকৃত প্ৰণয় ও শান্তিসুখ নাই। বাহিরে যে কিছু প্ৰণয় ও শান্তি দেখা যায়, তাহা কপটতায় আচ্ছাদিত সুতরাং কাৰ্য্যকালে তাহার পরিচয় প্রাপ্ত হওয়া সুকঠিন। বিলাস ও ইন্দ্ৰিয়সুখে লোকে এরূপ অন্ধ যে, সাক্ষাৎ দেবতা মাতাকে দুৰ্ব্বাক্য বলিতে এবং

		 এই পাতা শেষ সম্পাদিত হয়েছে ০২:২২টার সময়, ২৭ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

